Letter 11: January 1518, [Basel], Capito to Hartmann von Hallwyl

Thisisthe preface to Capito’s Hebraicarum Institutionum libri duo (Basel: Froben, 1518), A2r-
Adr.

V olphangus Fabritius Capito Hagenoius generoso adolescenti Hartmanno Halvilero S.D.

Perspicuum in te evadit, suavissime Hartmanne, magni atque adeo maximi referre, quibus
praeceptis ceu formulis antequam vulgi errorem hauserit animus puerilis, in omnem habitum
sequax, ab ipsis (quod aiunt) incunabulis imbuatur. Nam loannis Rudol phi Halvileri, templi
nostri custodis ac patrui tui vere magni, diligentia te rudem bonis opinionibus occupavit, honesti
sensum virtutum commendatiunculis, vituperatione vitiorum instillans, tentansque omnia, tum
admonitione, tum imperio leni, quo proclivem istam ad mala pueritiam a consuetis nobilium
vitiis, hoc est, aluxu, ab ineptia, ab odiosa arrogantia et Veneris foeditate cohiberet.

Cuiusmodi conatum fuisse non inanem probitate morum ingeniique comprobas, qui in
omni studiorum ac virtutis campo feliciter concitateque circumvolas, ac explosis procul vitiis,
studio nitens non iam puerili, commilitones tuos assiduos iuxta ac verecundos non aeguas modo
doctrina liberalique pudore, verum etiam longo eos intervallo propediem, nisi tete negaveris, es
exuperaturus. Pulchra denique modestia [gr.] kai te tapeinophrosyne tanto es admirabilior, quo
nostra tempestate rarior adest praeclare natis. Splendor te nihil effert natalium, nihil inflat, neque
reddit insolentem; unam praedicas animi nobilitatem, unam illius generis tui, velut peculiarem
integritatem, constantiam, fortitudinem magnifacis, uni virtuti omniatribuis, nihil autem, vel
certe perquam exiguum ceratis imaginibus et in longum productae stirpi. Praeterea sapientis et
recti illius magni patrui quasi naturalis autoritas animum istum generosum erectumque firmavit,
communivit, et in eo sese expressit, adeoque suam consuetudinem vivendi, nempe optimam
plantavit, ut continue domesticam virtutem in te, ceu tabella pictam, non absque voluptate
contempletur. Similium quippe collusio mire gaudia conciliat praesertim virtutum, et hoc
maxime, s inciderit inter sanguine coniunctos. Gliscit in te puero patrui sapientia et spectabilis
illavitae[gr.] symphonia

Siguidem patruo nullum tempus unquam vacat, aut a precatione aut a sacrificio aut a
lectione vetustioris theol ogiae aut a negotiis ecclesiae vel amicorum, quae minime quidem
libenter, maxima tamen cum fide peragit, quin ut se sibi suisque plenius assereret, pragposituram
(ut vocant) cathedralisistius templi pridem cessit, sed non cuivis, verum illustri viro lo.
Wernhero Baroni Morspurgio non magis natalibus, quam raris virtutum ornamentis ac insigni
doctrinarum amore conspicuo, qui sic hoc munere fungitur ut priscasillas ecclesiasticorum
praesidum dotes pulchre exprimat. Item et tu, Hartmanne, perpetuum laborem pietati simul ac
literis a curis et ambitione liber impendis; ob aetatem forte inutilis es officiis amicorum,
guanguam officiaiam nunc facere videris longe amplissima usque adeo dignum vivens
nepotulum tam laudati s maioribus.

Cursum istum bene auspicatum adiuvabo, [gr.] ou parergos oud’ amelos, qui te pridem
haud oscitanter commendatum tanquam spem gentis tuae suscepi. Praestabo, inquam, omnino
praeceptorem, an idoneum nescio, satis scio non indiligentem neque malignum. Tresenim
linguas eadem opera tibi tradam, quae sunt ad omnem disciplinarum orbem fida praesidia
maximaque adiumenta. Cuiusrel specimen inillo Udalrico Zasio saeculi huius luliano factum
est, qui caesareas leges iam annis multis in Friburgiorum gymnasio summa cum dignitate
profitetur iuventuti doctrina, genere, fortunague nobili. Nam isre latina, ceu Vulcani armis
circum undique munitus, cum universa leguleiorum caterva pugnam decernere nihil veretur.

Quin tum libentius addubitare solet atque diversum suffragante vero saepius pronunciare, cum
omnes isti imitatores, quos Horatius servum pecus proprie nominat, in idem affirmantissime
hallucinantur. Atque adeo elegantia linguae latinae potissimum confidens, iam pridem eruit ex
plerisque legibus germanum sensum, quas in alienum detortas inscitia barbarorum molesta
impedivit verbositate, easque in unum librum collegit, quem inscripsit Singulares luris
Intellectus, egregie quidem singularem, non dico inter multos, sed e multis, cui universa
commentariorum turba ceu potiori locum iure optimo cedit, quanquam pertinax hactenus errorem
suum inter se mutua ineptia ad insaniam usgue propugnarit. Tantum, me Hercule, ad legalem
sapientiam unaratio latinitatis confert, ut consentaneum sit ut illa quoque careat, quicunque
fuerit huius expers.

Non aliter nimirum ad theologiam tres linguae ssmul faciunt, quibus omnes Christianae
religionis memoriae continentur, quandoquidem Vetus, ut vocant, Instrumentum ludaeis hebraice
Moyses tradidit, Novum graece cunctis gentibus apostoli et evangelistae. Utriusque vero
intelligentiam post eruditam Graeciam latine expressit aetas superior. Quas quidem linguas
admodum puer absolutas pauco tempore comparabis ac priusguam nos miseram unius
semilinguae barbariem potuimus ignavia, immo potius inscitia doctorum languescentes.
Vestibula patefaciam, tu penetres arcana literarum. Sim tibi statua Mercurialis, viam significatam
animose capescas, me relicto, qui morbis diutinis fractus et iactatus innumeris fortunae fluctibus
Sero serenum aspexi; verumgue callem eruditionis tunc demum agnovi, quum ingredi amodo non
valebam ac ne cupio quidem. Abunde feliciter actum est mecum, si vice indicis fuero probe
perfunctus, demonstratoque tibi ac aliis ingeniis venae melioris directam semitam, ne ut nos
consenescatis haerentes inter salebras gotticae disciplinae, quae dum saeculis iam aliquot mundo
fallaciter imponit, ipsareligio cum literis bonis non solum est |abefactata, sed prope corruit.
Miserante tandem Deo, semel ubique gentium ad frugem homines respiciunt meliorem ubigue
literas literatas et instrumenta discendi eruditas linguas amplexantur; simul itaque redituras
confido veterum virtutes Christianaeque fidel pristinam puritatem. Haec sua sponte cursuro libuit
subdidisse calcaria, post hac dum fabulam nostram agimus, attentius auscultato, sua quidem luce
magis iucunde splendicant. Talia quaedam gratissima Erasmus noster, Erasmica suavitate graeca
modo elementa familiariter nobis indicans, praebuit, nisi malis tantam gratiam ex eloquentia eius
incomparabili extitisse, cui venam dicendi quamlibet divitem commissam, sane dixerisieiunam
ac tenuem et vix esse [gr.] ton syrakousion dekaten. Talia Beatus Rhenanus bonarum artium
decus intra diem quartum decimum adaperiens grammeaticae rei fontes, edixit suggerente
memoria plane utilia et pro argumenti conditione perquam amoena. Talibus loannes
Oecolampadius graecae grammaticae libellum concinnavit, redolentem nimirum eruditionem
minime vulgarem, atque apud me degens interea, dum licentia, ut vocant, in theol ogia donabatur,
saepe te dulciter ac de propria, ut dicitur, moneta per ocium docuit, adeoque mutuo fructu ingenii
tui, illius ingtitutionis reficiebamini. Talibus nativis dictionem Brunonis Amorbachii demirari
soleo, quoties a me rogatus ex tempore solvit aut Luciani aut Euripidis aenigmata. Verum,
ingenue fateor, illi perinde docti sunt et natura et arte perpoliti, atque ego indoctus et crassioris
Minervae, eruditione tam feliciter dissimulata, omnium admirationem egregie promeruerunt.
Nullo tamen unquam pudore prohibebor, quin isti candido ingeniolo" meam inopiam hebraicae
literaturae participem, quam mihi usu potissimum praeceptore, non sine multo sudore comparavi.
Nam industriam meam elusit perfide malignitas iudaica, grandique precio plane nihil docuit
guam illarum rerum nihil scire, quoad ausus fueram e mutis, ut dicitur, magistris rem usgque adeo
magnam expiscari. Ac ita, inquam, participem, ut in prospectu vel incogitans habeo, qui privatus

! Corr.: ingeniolos.

haec scribere ingtitui, tibi uni potissimum, et intra parietes. |deoque primus canon hic esto:
Breviter discas, duce natura, eius scientiae principia, quam assequi contendis, ne magnitudine
commentariorum, ingenii maxima pestis taedium, ut non raro fieri vidimus, subrepat. Eoque et
ipse in praesentia sum mea breviter ac sine fumis traditurus.



